
Pou Piblikasyon Imedyat: 8 out 2012 

GOUVÈNÈ CUOMO ANONSE PWOGRAM NY WORKS AP VANSE PWOJÈ VALLEY BRIDGE YO AVÈK 
PWOSESIS PLAN-KONSTWIKSYON TOUNÈF 

 
Nouvo Pwosesis Acha Ap Fasilite Konstwiksyon an 

 
Gen Plis Pase 400 Djòb Ki Kreye nan yon Pwojè $30 Milyon Dola 

 
Jodi a, Gouvènè Andrew M. Cuomo te anonse Depatman Transpò Eta New York te bay yon kontra $29,3 
milyon dola nan pwogram NW Works pou fè reparasyon enpòtan nan 13 pon ki nan Hudson Valley. 
Kontra a se premye kontra a eta a anba metòd plan-konstwiksyon tounèf, epi yo prevwa pwojè a pral 
kreye 410 djòb. 
 
Modèl plan-konstwiksyon se yon poto-mitan pwogram NY Works, k ap bay yon fason ki rantab pou 
vanse pwojè konstwiksyon yo rapid lè yo pèmèt ekip plan ak konstwiksyon an fè inovasyon ak devlope pi 
bon metòd pou amelyore pon ak otowout New York yo. Depatman Transpò (NYSDOT) te bay kontra 
$29,3 milyon dola pou antreprenè konstwiksyon Harrison & Burrowes ki nan Glenmont, Konte Albany 
County, ak konsiltan plan Clough Harbor & Associates ki nan Albany.  
 
Gouvènè Cuomo di konsa, “Pwogram NY Works te pèmèt eta a fasilite finansman an pou asire 
reparasyon enpòtan sa yo nan wout ak pon yo kapab kòmanse san pèdi tan. Lè nou itilize metòd plan-
konstwiksyon, Eta New York ap chanje fason nou envesti nan pwojè kreyasyon djòb lè li diminye tan ant 
lè òf yo sòti ak lè yo mete pèl yo nan tè a, pandan l ap ekonomize lajan kontribiyab yo. Kontra yo anonse 
jodi a pral ede fè pon sa yo ki nan Hudson Valley gen plis sekirite pou chofè New York yo, pandan y ap 
kreye anpil santèn djòb nan kominote lokal yo ki toupatou nan rejyon an.” 
 
Manm Komisyon NYSDOT, Joan McDonald, di konsa, “Itilizasyon plan-konstwiksyon kòm yon metòd pou 
pwokire kontra yo ap fasilite efò rekonstwiksyon nou avèk finansman pwogram tounèf NY Works 
Gouvènè a. Kontra sa a ap pèmèt Depatman an amelyore sekirite pou chofè yo ak pyeton yon, epitou l 
ap toujou bay koneksyon enpòtan ant kominote New York yo." 
 
Antreprenè plan-konstwiksyon yo ap soumèt pwopozisyon pou fè plan ak pou bati pon an anmenmtan. 
Anjeneral, sa ap pèmèt yon konsiltan plan asosye avèk yon antreprenè konstwiksyon pou egzekite pwojè 

a nan tèt ansanm. Depi yo soumèt pwopozisyon yo, enjenyè NYSDOT yo ap detèmine òf “pi bon valè a", 
ki depannde 60 pousan sou depans yo ak 40 pousan sou yon nòt teknik. Yo detèmine nòt teknik lan 
selon eksperyans pase avèk konpayi yo ak akselerasyon kalandriye a, ak lòt faktè.  
 
Pou fasilite pwojè pou kreye anpil djòb ak pwojè pou repare enfrastrikti enpòtan yo nan eta a, Gouvènè 
Cuomo te travay avèk Lejislati a ane pase pou pwosesis plan-konstwiksyon an anplas. Plan-konstwiksyon 
prevwa melanj sèvis plan ak konstwiksyon an kontra senp pou ede fasilite travay reparasyon nan 
enfrastrikti enpòtan yo, epitou pou ekonomize lajan kontribiyab yo. 
 
Travay te kòmanse sou pon ki mennen sou Wout 17K sou ansyen chemennfè New Haven ki nan 
Montgomery, Konte Orange. Pon an fèmen pandan konstwiksyon an, epi chofè yo ap fè yon detou sou 
Wout 17K, Otowout 84, ak Wout 208. Pon an ap louvri pou sikilasyon machin yo anvan lekòl la kòmanse 
nan mwa septanm. 
 
Kontra a gen ladan ranplasman tabliye k ap fini ane sa a sou pon ki mennen:  

• Wout 208 sou Otter Kill nan Hamptonburgh, Konte Orange. Pon an ap fèmen pandan 
konstwiksyon an, epi chofè yo ap jwenn enstriksyon toutolon lokal ki gen pano pou yo fè yon 
detou. 
• Scotchtown Road sou Wout 17 ki nan Wallkill, Konte Orange. Pon an ap fèmen pandan 
konstwiksyon an, epi chofè yo ap jwenn enstriksyon toutolon lokal ki gen pano pou yo fè yon 
detou. 
• Wout 311 sou East Branch Croton River nan Patterson, Konte Putnam. Y ap òganize 
konstwiksyon an, epi sikilasyon machin yo ap rete anplas pandan tout pwojè a. 

 
Kontra a gen ladan tou pon ki anba la yo, ki pral repare nan pwochen ane a:  

• Wout 55 sou Wout 44 ki nan Poughkeepsie, Konte Dutchess; 
• Ridge Street sou Otowout 287 ki nan Rye, Konte Westchester; 
• Wout 125 sou Otowout 95 ki nan Mamaroneck, Konte Westchester; 
• Wout 100C sou Sprain Brook Parkway ki nan Mount Pleasant, Konte Westchester; 
• Tuckahoe Road sou Wout 100 ki nan Yonkers, Konte Westchester; 
• Hutchinson River Parkway sou Wout 1 ki nan Pelham Manor, Konte Westchester; 
• Taconic State Parkway sou Wappinger Creek ki nan Clinton, Konte Dutchess; 
• Route 32 sou Moodna Creek ki nan Cornwall, Konte Orange; epi 
• Wout 9 sou County Road 306 ki nan Cortlandt, Konte Westchester. 

 
NY Works konsantre sou amelyorasyon pon ki nan yon eta pasab, epi k ap mete yo nan yon bon eta. 
Travay reparasyon sa a pral pi byen konsève enfrastrikti eta a, epi l ap elimine bezwen pou gwo 
konstwiksyon ki koute pi chè. Chantye pwojè ki gwoupe yo nan zòn jewografik ki pre nan yon sèl kontra 
ap pèmèt DOT diminye depans yo, ak jwenn pi piti òf yo. 

Chofè yo ka jwenn travayè ki gen ti drapo nan men yo k ap oryante sikilasyon an, epi yo ta dwe espere 
reta nan vwayaj yo. Li trè enpòtan pou chofè yo sonje sezon sa a pou yo kondi avèk anpil prekosyon nan 
zòn kote ki gen konstwiksyon otowout ak pon y ap jwenn yo. 
 
Pou jwenn bon jan enfòmasyon, rele 511 oswa ale sou Entènèt nan sitwèb www.511NY.org. 511NY se 
sous enfòmasyon ofisyèl sou sikilasyon machin ak vwayaj. Sitwèb ak aplikasyon mobil 511NY bay 
enfòmasyon gratis, 24 èdtan pa jou/7 jou pa semèn, sou sikilasyon machin ak transpò nan tan reyèl pou 
tout Eta New York. Li ofri tou yon planifikatè vwayaj nan transpò, afichaj kamera ak avètisman ak 
previzyon metewolojik. Nouvo fonksyon ki disponib nan sitwèb la gen ladan lòt fonksyon aplikasyon 
aparèy mobil, tan pou kwazman sou pon ak fwontyè, nouvo notifikasyon nan paj-dakèy la, ak yon 
entèfas ki pi fasil pou navige. 

